
Umhverfis-, orku- og loftslagsráðuneytið  
Borgartúni 26 
105 Reykjavík 
Lagt fram á samráðsgátt 

 

 

Reykjavík 6. nóvember 2025 

 

Umsögn um mál S-217/2025, drög að frumvarpi til laga um breytingu á lögum um 

úrvinnslugjald 

Hinn 28. október 2025 birti umhverfis-, orku- og loftslagsráðuneytið á samráðsgátt stjórnvalda 

mál S-217/2025, drög að frumvarpi til laga um breytingu á lögum um úrvinnslugjald. 

Frumvarpsdrögin hafa verið tekið til skoðunar á vettvangi SVÞ – Samtaka verslunar og 

þjónustu (samtökin), og þykir ástæða til að koma eftirfarandi á framfæri.  

Á áformastigi skiluðu samtökin umsögn þar sem tekið var undir umsögn Úrvinnslusjóðs 

varðandi ákvæði til bráðabirgða V, þess efnis að núverandi gildistími til 1. janúar 2026 hafi 

reynst ófullnægjandi til að leysa úr þeim áskorunum sem lágu ákvæðinu til grundvallar í 

upphafi. Því töldu samtökin mikilvægt að gildistími ákvæðisins yrði framlengdur og tekið til 

alvarlegrar skoðunar hvort gera ætti ákvæðið varanlegt. 

Í frumvarpsdrögum hefur verið tekið tillit til þessara athugasemda og taka samtökin því 

fagnandi. Frumvarpsdrög leggja til að gildistími ákvæðis til bráðabirgða V, verði framlengdur til 

1. janúar 2028. Er ljóst að ekki var þó fallist á ýtrustu tillögu samtakanna, að ákvæðið yrði gert 

varanlegt. Samtökin telja hins vegar enn að vert sé að huga að því hvort betur færi á að 

ákvæðið yrði gert varanlegt, eða þá hvaða útfærsla kæmi í stað slíks varanlegs ákvæðis. Vilja 

samtökin árétta mikilvægi þess að við undirbúning slíkra breytinga verði viðhaft virkt samráð 

við hagsmunaaðila. 

Samtökin áskilja sér rétt til að koma frekari athugasemdum á framfæri á síðari stigum málsins.  

 

Virðingarfyllst, 

f.h. SVÞ – Samtaka verslunar og þjónustu 

 

Kristinn Már Reynisson 

lögfræðingur 

